
Tilefni þessa bréfs er auglýsing nefndarinnar í Morgunblaðinu föstudaginn 6. janúar 
1995, þar sem gefinn var kostur á að koma skriflegum athugasemdum á framfæri við 
nefndina vegna tiltekins frumvarps, sem hún mun hafa til umfjöllunar. Er hér vísað til 
frumvarps til stjórnarskipunarlaga um breyting (sic) á stjómarskrá lýðveldisins íslands, nr. 
33/1944, með síðari breytingum, sem mun vera 297. mál 118. löggjafarþings þess,

Þegnar lýðveldisins eiga því láni að fagna að eiga fremur auðvelt með að koma 
athugasemdum á framfæri við kjöma fulltrua sína á þjóðþingi landsins, sbr. td. 2.ml. 28.gr. 
1. 55/1991. Þó ber að þakka sérstaklega þá tillitssemi við borgarana, sem birtist í 
dagblaðsauglýsingu þeirri, sem nefnd er hér að framan.

Stjómskipunarlög í þrengri merkingu eru að formi til frábrugðin annarri 
lagasetningu að því leyti, að meiri fyrirhöfn er því samfara að breyta þeim heldur en annarri 
löggjöf. Tilgangur þessa fyrirkomulags er augljóslega sá, að skipa þessum lögum 
varanlegan sess í rétti lýðveldisins. Að efni til eru hin settu stjómskipunarlög því safn 
tvenns konar réttarreglna. Annars vegar reglna um helstu stofnanir allsherjarvaldsins, 
verkaskiptingu milli einstakra þátta þess; skipun, kosningarétt og kjörgengi. Hins vegar 
reglna um lágmarksrétt borgaranna, þau grundvallarréttindi sem þeir hafa samkvæmt 
stjómskipan lýðveldisins. Astæða þess að einmitt þessar tvær tegundir réttarreglna mynda 
uppistöðuna í hinni lögfestu stjómskipan er sú, að nauðsynlegt er að handhafar 
allsheqarvaldsins á hveijum tíma fái þeim ekki breytt eða afnemi þær fyrirvaralaust að 
eigin geðþótta. Stjórnarskráin er því einkum til vamar leikreglum lýðræðisins og réttindum 
borgaranna gegn ágangi ríkísvaldsins.

Með hliðsjón af þessu eðli settra stjómskipunarlaga er hið umrædda frumvarp um 
breytingu á stjórnarskránni bæði ágætt og afleitt Agætt er, að gert er ráð fyrir lögfestingu 
jafn sjálfsagðra mannréttinda og jafnræðisreglunnar, ferðafi*elsis, helstu réttinda sakaðra 
manna, banns við afturvirkni skattalaga og refsilaga, reglunnar um að vafi sé sökunaut í vil, 
fleiri þátta tjáningarfrelsis en prentfrelsis, réttar manna til að standa utan félaga og banni 
við framsali skattlagningarvalds. Nokkrar þeirra breytinga, sem lagðar eru til í 
frumvarpinu, eru þó afleitar. Þessum tillögum má stópta í tvo flokka. Annars vegar eru 
þær sem hvorki lúta að stjórnskipan ríkisins né grunnréttindum borgaranna og eiga því 
ekkert erindi í stjómarskrá lýðveldisins. Hér má nefna 3, mgr, 13. gr. frumvarpsins, um að 
rétti manna „varðandi vinnu og oriof' skuli skipa með lögum og 3. mgr. 14. gr., þar sem 
lagt er til að kveðið verði á um rétt allra (sic) til að hljóta „almenna menntun og fræðslu“. 
Hins vegar eru svo þær tiílögur sem fela í sér að hinum almenna löggjafa yrðu framseldar 
takmarkalitlar heimildir til að víkja frá hinum ýmsu réttindum sem stjómarskráin fjallar um, 
eða gera aðrar veigamiklar undanþágur frá þessum réttindum borgaranna. Hér má nefna 
hina vafasömu 4. mgr. 11. gr., þar sem lagt er til að heimila megi verulega skerðingu á 
tjáningarfrelsi með einföldum lögum og hinar óljósu undantekningar í 2,ml. 3.mgr. 12. gi*.

Þó að finna megi galla á þessu frumvarpi til stjómskipunarlaga, vega kostirnir 
hiklaust þyngra. Því em þær athugasemdir, sem hér fara á undan, hvorki margar né miklar. 
Þær vega hins vegar þungt, enda fjallar frumvarpið um tillögur að breytingu á mikilvægustu 
lögum lýðveldisins. Þó að tími sé kominn á mörg ákvæði stjómarskrár lýðveldisins, verður 
að huga að þeirri sérstöðu sem hún hefur. Breytingar mega ekki stefna þeini sérstöðu í 
hættu, með því bæta í hana þokukenndum viljayfiriýsingum eða undanþágum frá þeirri



vemd sem henni ber að veita mannréttindum íslendinga. Ég vil í því sambandi vitna til 
orða Bjama Benediktssonar, dr. jur.: „Alveg gagnstætt því, sem ýmsir góðir menn hafa haft 
á orði, þá held ég, að tíðar breytingar á stjómarskránni, aðrar en þær, sem óhjákvæmilegar 
era til þess að viðhalda og tryggja jafnrétti borgaranna, séu síst heppilegar.“

